
O‘QUV-TАRBIYА JАRАYONIDА 
PEDАGOGIK DIАGNOSTIKА

Xolmatova Ziroatxon Anvarovna
Qo‘qon davlat universiteti professori, DSc

Annotatsiya: Mazkur maqolada o‘quv-tarbiya jarayonida pedagogik diagnostika va uning pedagogik imkoniyatlari haqida 
ayrim fikr-mulohazalar bayon etilgan. Shuningdek, o‘quv jarayonida pedagogik diagnostika juda muhim jihat hisoblanadi, 
chunki u har bir o‘quvchining ma’lum bir vaqt oralig‘ida mavjud bo‘lgan bilim, ko‘nikma va qobiliyat darajasini baholash 
imkonini beradi. Bu har bir talabaning hamda umuman guruhning muvaffaqiyati to‘g‘risidagi ma’lumotlarni muntazam 
ravishda yig‘ish, tahlil qilish va sharhlash jarayonini o‘z ichiga oladi.

Kalit so‘zlar: o‘quv-tarbiya jarayoni, pedagogik diagnostika, diagnostik faoliyat, ta’lim diagnostikasi, tarbiya diagnosti­
kasi, pedagogik tahlil, baholash, nazorat, monitoring, ta’lim sifati, ta’lim samaradorligi.
Abstract: This article presents several considerations regarding pedagogical diagnostics and its pedagogical possibili­
ties in the educational process. Pedagogical diagnostics is an important aspect of the educational process, as it allows 
assessing the level of knowledge, skills, and abilities of each student at a certain point in time. It is a process of system­
atically collecting, analyzing, and interpreting information about the academic performance of each student and the group 
as a whole.

Key words: educational process, pedagogical diagnostics, diagnostic activity, educational diagnostics, upbringing diag­
nostics, pedagogical analysis, assessment, control, monitoring, quality of education, educational effectiveness.
Аннотация: В данной статье представлены некоторые соображения о педагогической диагностике и её педаго­
гических возможностях в образовательном процессе. Педагогическая диагностика является важным аспектом 
образовательного процесса, поскольку она позволяет оценить уровень знаний, навыков и способностей каждого 
учащегося в определённый момент времени. Это процесс систематического сбора, анализа и интерпретatsiи 
информatsiи об успеваемости каждого ученика и группы в целом.

Ключевые слова: образовательный процесс, педагогическая диагностика, диагностическая деятельность, обра­
зовательная диагностика, диагностика воспитания, педагогический анализ, оценка, контроль, мониторинг, каче­
ство образования, эффективность образования.

KIRISH
O‘quv-tarbiya jarayoni har bir ta’lim muassasasining markaziy elementidir. Bu jarayon o‘quvchilarning bilim, 

ko‘nikma va shaxsiy rivojlanish darajasini shakllantirishga xizmat qiladi. Shu bilan birga, jarayon samarador­
ligini oshirish va pedagogik faoliyatni optimallashtirish uchun pedagogik diagnostika muhim vosita hisoblanadi.

Pedagogik diagnostikaning vazifalari quyidagilardan iborat: talabalarning hozirgi bilim, ko‘nikma va malaka 
darajasini aniqlash. Pedagogik diagnostika o‘quvchi qaysi mavzu va vazifalarni allaqachon o‘zlashtirganini, 
qaysilarini esa o‘rganishi kerakligini aniqlash imkonini beradi.

MAVZUGA OID ADABIYOTLAR SHARHI
Barkamol avlodni jismoniy komilliksiz tasavvur qilib bo‘lmaydi. Bu tarbiyaning bosh maqsadi jismonan 

chiniqqan, mard va sabotli, qat’iyatli vatanparvarlarni kamol toptirishdir. Jismoniy tarbiyaning inson kamolotidagi 
o‘rni beqiyosdir. Jamiyat rivojlanishining hozirgi bosqichida barkamol insonni tarbiyalash eng asosiy, kechiktirib 
bo‘lmaydigan muhim vazifalardan biridir. Buni jahon pedagoglarining fikrlaridan ham bilib olish qiyin emas.

A.L. Vengerning “Nuqtalar bo‘yicha chizish”, I. Shvansarning “Aqliy rivojlanishni diagnostika qilish”, 
V.V. Xolmovskayaning “Kichik maktab yoshidagi o‘quvchilarning qobiliyatlarini tashxislash” kabi metodikalari 
mashhurdir. Germaniyaning “Ta’limni rivojlantirish yagona rejasi”da shunday deyiladi: “Pedagogik diagnos­

tika tushunchasi pedagogika sohasidagi barcha jarayon va muammolarni yoritilishini, o‘zlashtirishni va o‘quv 
jarayoni samaradorligini o‘lchashni, ta’lim olish sohasidagi har bir bolaning imkoniyatlarini aniqlash choralarini, 
ayniqsa, maktabgacha ta’lim tizimida xohlagan kasbni va ta’limning uchinchi bosqichini tanlash choralarini 
nazarda tutadi” [1.B.23]. Bu yerda asosiy e’tibor kasb tanlashga yordam berishga qaratilgan.

Nemis olimi Mauermannning yozishicha: “Pedagogik diagnostika o‘zlashtirish va o‘quv jarayoniga tayyor­
garlik o‘rtasida aloqa o‘rnatadi, o‘quv jarayonida kechadigan o‘quv maqsadini to‘g‘ri belgilaydi va o‘quv-tashkiliy 
shakllarning sharoitga mosligini baholaydi”. K. Klauer pedagogik diagnostikaga ta’rif bergan bir qator olimlarni 
tanqid ostiga olib, shunday fikrlarni bildiradi: “Pedagogik diagnostika (tashxislash) vazifalarini birvarakayiga 
klassifikatsiyalash (turkumlash)ni, bir paytning o‘zida amalga oshirishi mushkul, shu sababli pedagogik diag­
nostika atamasining mohiyatini belgilash lozim. Pedagogik diagnostika dolzarb pedagogik qarorlar, hukmlar 
chiqarishga bo‘lgan urinishlar majmuasidan iborat”.

Rus olimi V.I. Zverev: “Pedagogik diagnostika - bu turli pedagogik vaziyatlarni o‘rganish, aniqlash, ta’lim 
tizimi qatnashchilarining xilma-xil qobiliyatlari darajasini bilishdan iborat jarayon” [2.B.87], - degan fikrni ilgari suradi.

Boshqa rus olimasi L. Denyakina esa shunday yozadi: “Pedagogik diagnostika - bu pedagogning o‘quv-tar­
biyaviy jarayonni tashxislashda individual-malakaviy sifatlarini belgilovchi, shaxsning ijodiy taraqqiy topishida 
ko‘makchi, pedagogik jamoaning muvaffaqiyatini oshiruvchi faoliyatdir”. “Pedagogik diagnostika o‘quv jarayo­
nining samaradorligini oshirish, mazmunini boyitish va attestatsiya uchun qo‘llaniladi”.

Barcha tavsiflarni umumlashtirib, quyidagicha fikr bildirishni joiz deb o‘ylaymiz: pedagogik diagnostika - 
pedagog shaxsining va u bilan muloqotga kirishuvchilarning pedagogik tizim natijalarini tahlil qilish, kafolatlash 
va tavsiyalar berish jarayonidir.

TADQIQOT METODOLOGIYASI
Pedagogik amaliyotda pedagog-psixologlar va o‘qituvchilar shaxsning alohida sifatlarini o‘rganadilar, lekin 

olingan natijalarga asoslangan holda rivojlanishning barcha tarkiblariga umumiy baho berishga har doim ham 
musharraf bo‘lavermaydilar. Chunki tajriba uzluksizligini ta’minlash integrativ yondashuvni taqozo etadi, ko‘p 
omilli tahlilgina uning yechimiga ijobiy ta’sir etadi, xolos.

Pedagogik diagnostika maktabgacha yoshdagi bolalarning o‘zlashtirishi, mashg‘ulotlarda uchraydigan 
qiyinchiliklari hamda uning tarbiyalanishiga ta’sir qilayotgan ijtimoiy va oilaviy omillarni o‘rganishga yo‘naltiril­
gandir. Diagnostika natijalari esa ta’lim-tarbiya jarayonini to‘g‘ri rejalashtirish, yo‘l qo‘yilgan xatolarni tuzatish, 
psixologik-pedagogik profilaktika ishlarini olib borish imkonini beradi.

Maktabgacha ta’lim tashkilotlarida malakali pedagoglar ko‘pincha maktabgacha yoshdagi bolalarning aqliy 
qobiliyatlarini o‘rganishga e’tibor qaratadilar, ammo ularning tarbiyalanganlik darajalarini va xulqiy nuqsonla­
rini korreksiyalash muammolarini uzluksiz ta’lim tizimida yagona uzviylik va yaxlitlik nuqtai nazaridan talqin 
qilishga, uning yechimlarini topishga har doim ham urinmaydilar. Maktabgacha yoshdagi bolalarning aqliy rivoj­
lanishlari ko‘p jihatdan mustaqil fikrlashga, umumiy tarbiyalanganlik darajasiga bog‘liq [3.B.65].

Ularning tarbiyalanganlik darajasini diagnostika qilish, ma’naviy-ma’rifiy rivojlanish xususiyatlarini o‘rganish, 
zarur bo‘lsa xulqiy nuqsonlarini bartaraf etish hozirgi davrning muhim talablaridan biridir.

TAHLIL VA NATIJALAR
Ijtimoiy pedagogik diagnostika - pedagogik omillarning samaradorligini oshirish maqsadida shaxsga axloqiy, 

intellektual, estetik, jismoniy, sotsiologik, ekologik va ijtimoiy-psixologik ta’sir ko‘rsatish haqidagi axborotlarning 
majmuasidir. Bolalar jamoasidagi har bir bolajonning tarbiyalanganlik darajasini tashxis qilish uchun, avvalo, 
“tarbiya” va “tarbiyalanganlik” atamasining tarkibiy qismlari, mezonlari nimalar bilan belgilanishini tushunish 
zarur. Jahon pedagogikasida “tarbiya” atamasi keng qamrovli tushuncha sifatida baholanganligi tufayli uning 
mohiyati xususida turli nazariyalar mavjud [4.B.32].

Tarbiyani kattalar (o‘qituvchilar, murabbiylar va ota-onalar)ning bolalarga ta’sir ko‘rsatish jarayoni sifatida 
tushunish eng ko‘p tarqalgan tendensiyadir. Bu o‘rinda kattalar to‘g‘ri deb hisoblaydigan, baholaydigan ideallar, 
maqsadlar, vazifalar, normalar va talablarga muvofiq tarzda ta’sir ko‘rsatish ko‘zda tutiladi, albatta. Tarbiyani 
bunday tushunish haqiqatga yaqinroq, biroq u bir tomonlama xususiyatga ega bo‘lib, mazkur jarayonning faqat 
muayyan qismini aks ettiradi, xolos.

Pedagogik diagnostika: birinchidan, individual ta’lim jarayonini qulaylashtirishi; ikkinchidan, jamiyat 
talabidan kelib chiqqan holda ta’lim-tarbiya natijalarini to‘g‘ri aniqlashni ta’minlashi va kafolatlashi; uchinchidan, 
o‘ziga xos ta’lim yo‘nalishi va mutaxassislikni oqilona tanlashga yordam berishi kerak. Pedagogik diagnostika 
yordamida ma’naviy-ma’rifiy jarayon tahlil qilinadi va ta’lim-tarbiya natijalari aniqlanadi. Tashxislashda nafaqat 
ta’lim-tarbiya natijalarini sarhisob qilish, balki ularning o‘zgarish dinamikasini ham nazarda tutish lozim.

O‘quv-tarbiya jarayonida diagnostika asosan quyidagi shakllarda amalga oshiriladi:

1.	 Kuzatuv - o‘quvchilar faoliyatini dars davomida tizimli ko‘rib chiqish;

2.	 Test va sinovlar - bilim va ko‘nikmalarni aniqlash uchun standartlashtirilgan vositalar;

3.	 Suhbat va intervyu - o‘quvchilarning fikr va munosabatlarini aniqlash;

4.	 Portfel va amaliy ishlarni tahlil qilish - ijodiy va amaliy ishlar orqali shaxsiy rivojlanish darajasini o‘lchash;

5.	 Pedagogik monitoring - jarayonni doimiy kuzatish va tahlil qilish, o‘quvchilarning muvaffaqiyatlarini nazorat 
qilish.

Shuningdek, pedagogik diagnostika o‘quvchilarning individual xususiyatlarini inobatga olgan holda dars 
jarayonini moslashtirish imkonini beradi. Bu esa o‘quvchilarning qobiliyatlarini to‘liq rivojlantirish va ta’lim sifatini 
oshirishga xizmat qiladi.

Pedagogik diagnostika, shuningdek, o‘qituvchiga o‘z metodlarini tahlil qilish va takomillashtirish imkonini 
beradi. Natijada darslar o‘quvchilarga yanada samarali va tushunarli bo‘ladi, ta’lim jarayoni tizimli va nazoratli 
shaklda olib boriladi.

XULOSA VA TAKLIFLAR
Shu jihatdan ta’lim-tarbiya jarayonini diagnostika qilishga zarurat oshmoqda. Bolalarning kamolot dara­

jasini diagnostika qilishda va xulqidagi nuqsonlarni korreksiyalashda intellektual va tarbiyalanganlik darajasi 
orasidagi aloqadorlikni aniqlash, xalq pedagogikasi tajribalarini zamon talablari bilan uyg‘unlashtirish, ta’lim-
tarbiya tizimini qulaylashtirish, komil inson fazilatlarini shakllantirishga qaratilgan milliy qadriyatlar va ilg‘or 
metodikalar uzluksiz ta’lim tizimida tahsil olayotgan yoshlarning tarbiyalanganlik darajasini takomillashtirishda 
muhim yo‘nalish sifatida qaralmoqda.

Pedagogik diagnostika o‘quv jarayonining turli jihatlarini o‘rganish, kuzatish va tahlil qilish orqali amalga 
oshiriladi. U o‘quvchilarning bilim darajasini, ko‘nikma va malakalarini, shuningdek ularning shaxsiy rivojlanish 
sur’atlarini aniqlashga yordam beradi. Shu bilan birga, diagnostika o‘quv jarayonining samaradorligini baholash 
va dars metodlarini optimallashtirish imkonini yaratadi.

